
EH Bildu Nafarroa talde parlamentarioko foru parlamentari Oihan Mendo Goñik, Legebiltzarreko Erregelamenduan ezarritakoaren babesean, honako galdera hauek egiten dizkio Nafarroako Gobernuko Lurralde Kohesiorako Departamentuari, idatziz erantzun ditzan: 
Duela zenbait hilabete N-1110 errepidean Garestik Obanosera bitarte egindako berritze-lanen ondoren,  bide-zorua zeharo irregular gelditu da, eta horrek gidatzeko ezegonkortasuna eta segurtasun eza sortzen du, lehenago ez bezala.
Garesko Udalak hori nabarmendua zuen iaz, abenduan, Lurralde Kohesiorako Departamentuari igorritako komunikazio batean, baina oraindik ez du erantzunik jaso.
Iragan otsailean, prentsak Garesko bizilagun baten gutun bat argitaratu zuen ("Desde Puente la Reina exigimos soluciones"), zeinaren bidez beste behin ohartarazten baitzuen herritarrak kezkatuta daudela auzi hori dela-eta. Kezka justifikatuta dago, zeren konponketa egin aitzin ere –bide-zoruak gaur duen irregulartasun-egoerarik ez zeukanean, alegia–, istripuak gertatzen baitziren, baita hildakoak ere, N-1110 errepidearen tarte horretan.
Hori dela-eta, honako galdera hauek egiten ditut, idatziz erantzun dakien:
· Lurralde Kohesiorako Departamentuak zer balorazio egiten du N-1110 errepidearen Garestik Obanosera bitarteko tartearen konponketak eragin duen ezegonkortasun eta segurtasun ezaz?
· Lurralde Kohesiorako Departamentuak N-1110 errepidean lanik egiteko asmorik ba al du, bertan egindako konponketek eragin duten ezegonkortasun eta segurtasun ezari buelta emateko?
· Hala baldin bada, Lurralde Kohesiorako Departamentuak noiz eginen lituzke lan horiek?

